
<<Հաշվապահական հաշվառման մասին>> Հայաստանի Հանրապետության օրենքի նախագծի (այսուհետ` նա​խագիծ) վերաբերյալ ՀՀ կառավարության աշխատակազմի իրավաբանական վարչության կողմից ներկայացված առաջարկությունների ու դրանց քննարկման արդյունքների վերաբերյալ

	Հ/Հ
	Առաջարկության բովանդակությունը
	Ընդունվել է (չի ընդունվել)
	Նշումներ առաջարկության քննարկման արդյունքների վերաբերյալ

	1
	2
	3
	4

	1. 
	Առաջարկում ենք նախագծի 23-րդ հոդվածը լրացնել նոր 3-րդ մասով հետևյալ բովանդակությամբ. «Սույն օրենքի 3-րդ հոդվածի 1-ին մասի 2-րդ կետով սահմանված ֆինանսական հաշվետվությունների պատրաստման և ներկայացման հիմունքները, ինչպես նաև սույն օրենքի 3-րդ հոդվածի 1-ին մասի 3-րդ կետով և 2-րդ մասի 3-րդ կետով սահմանված փաստաթղթերը ենթակա են պարտադիր կիրառման ՀՀ օրենսդրությամբ սահմանված կարգով հրապարակվելուց հետո:»: 


	չի ընդունվել
	Հիմք ընդունելով <<Իրավական ակտերի մասին>> ՀՀ օրենքի 46-րդ հոդվածի 3-րդ մասը, գտնում ենք, որ նախագծում նշված պահանջի մասին առանձին նշելու անհրաժեշտություն չկա: Բացի այդ, հաշվապահական հաշվառման օրինակելի հաշ​վային պլանը և հաշվային պլանի կիրառման հրահանգը, ինչպես նաև ցուցադրական ֆի​նան​սական հաշվետվությունները և դրանց ներկայացման ու բացահայտման ստուգման աղյուսակը պարտադիր կիրառման ենթակա փաստաթղթեր չեն, կրում են օրինակելի և ցուցադրական բնույթ և նպատակ ունեն օժանդակելու կազմակերպություններին՝ ՖՀՄՍ-ները կիրառելու հարցում: 


	2. 
	Նախագծի 4-րդ հոդվածի 1-ին մասում «այսուհետ» բառից հետո լրացնել «միասին» բառը: 
	չի ընդունվել
	Գտնում ենք, որ նշված մասով նախատեսված դրույթները հստակ են՝ հակասություններ, երկիմաստություններ կամ տարընթերցումներ չեն պարունակում:

	3. 
	Նախագծի 4-րդ հոդվածի 3-րդ մասում «փոփոխությունների հրապարակումից» բառերը փոխարինել «փոփոխությունների կամ լրացումների հրապարակումից» բառերով:
	ընդունվել է 


	Մասը խմբագրվել է: 

	4. 
	Նախագծի 7-րդ հոդվածի 2-րդ մասում «դրույթներ» բառը փոխարինել «իրավական այլ ակտերով և (կամ)» բառերով: 


	ընդունվել է
	Մասը խմբագրվել է:

	5. 
	Նախագծի 9-րդ հոդվածի 2-րդ մասում «ստեղծված» բառից հետո լրացնել «կամ» բառը:


	ընդունվել է
	Մասը լրացվել է:


